
				Chesta paggena è stata leggiuta du' vote e mo è fernuta. 


Rose addurose ’e maggio! Int’ ’e ciardine 

nce sta n’addore d’erva mbalzamata! 

Spòntano mprufumate ’e ggiesummine, 

tutt’ ’a campagna ’e sciure è puntiata. 

’O sole ndora ’o munno attuorno attuorno, 

arriva addò le pare d’arrivà, 

e cu ’o saluto e cu lu buono juorno 

l’aneme triste corre a rischiarà. 


Ncopp’ ’a fenesta mia, na rosa ’e maggio, 

cu nu culore ’e carna tennerella, 

se fa cchiù rrossa sott’a chisto raggio, 

e cchiù s’arape, e cchiù addeventa bella! 

’O sole ’a vasa mmocca tuttaquanta, 

comm’a na vota io te vasavo a tte; 

ah, stiennamella, chesta mana santa, 

torna a vulerme bene e a penzà a me!

  				Urtemo cagnamiento 'o 28 set 2019, a 'e 22:27
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

